
других нарушений обмена кальция и своевременного проведения лечебно-

профилактических мероприятий для их предупреждения. 

ПАПАНИКОЛАУ УСУЛИДА ТЎҚ БЎЯЛГАН  

ЯДРО РАНГИНИ ОЧАРТИРИШ 

Бобожонова О.Ш., Курбонова З.Ч. 

Тошкент тиббиёт академияси 

 

Папаниколау усулида суртмадаги ҳужайралар ядроси гематоксилин 

билан бўялади. Гемотоксилин таркибига кўра 2 усулда ядрони бўяйди: 

прогрессив ва регрессив. 

Прогрессив усулда ядро керакли интенсивликда бўялиши учун етарли 

вақт суртма гематоксилинга ботирилади. Бу усулда ядрони очартириш шарт 

эмас. Г.Папаниколау дастлаб Гаррис гематоксилинидан фойдаланиб, 

регрессив усулни қўллаган. Охирги эълон қилинган Г.Папаниколау бўйича 

бўяш усулида прогрессив гематоксилин ишлатилинган. Бунинг учун Гаррис 

гематоксилинига сирка кислотаси (4%) қўшилган ва қисқа вақт давомида 

бўялган. Прогрессив усулда қўлланиладиган гематоксилинлар кислотали ва 4 

г/л дан кўп бўлмаган бўёқни ўз ичига олади. Шунинг учун ҳужайра 

ядроларининг ортиқча, тўқ бўялиши ва цитоплазманинг сезиларли бўялиши 

содир бўлмайди. 

Регрессив гематоксилин суртмани кўп ҳолларда тўқ бўяйди ва ортиқча 

бўёқ хлорид кислота (HCl) нинг 70% ли спиртдаги эритмасига ботириш 

орқали чиқарилади. 

Жуда тўқ бўялган ядро цитолог тўғри ташхис қўйишига халақит 

беради. Бу муаммони бартараф этиш учун 0,5% ли хлорид кислота (HCl) 

нинг 70% ли спиртдаги эритмасидан фойдаланилади. 

Кўп лабораторияларда 95% (96%) ли спирт ишлатилинади. 70% ли 

спирт йўқ бўлса 95% ли спиртни керакли фоизга ўтказамиз: 

700 мл 95 % ли спирт + 250 мл сув = 950 мл 70 % ли спирт 

0,5% ли хлорид кислотанинг 70% ли спиртдаги эритмасини тайёрлаш: 

950 мл 70 % ли спирт + 5 мл 100% ли хлорид кислота = 0,5% ли хлорид 

кислотанинг 70% ли спиртдаги эритмаси. 

Ядро рангини очартириш учун препаратни 0,5% ли хлорид кислотанинг 

70% ли спиртдаги эритмасига ўртача 7-8 марта ботириб оламиз. Албатта 

бунга интенсив ёндашиш зарур. 7-8 марта ботиргандан сўнг ҳам етарли 

даражада очармаса яна бир неча марта ботирилади. Ядро рангига микроскоп 

орқали баҳо берамиз. Агар 7-8 марта ботиргандан сўнгядро жуда очариб 

кетган бўлса оқар сувда 2 дақиқа чайиб қайта гематоксилинда бўяймиз.  

Ядронинг тўғри бўялиши – цитолог ишини анча осонлаштиради. Бу 

жуда муҳим босқичдир. Чунки ядро билан боғлиқ кўплаб ўзгаришларни тўқ 

бўялиш ҳисобига кўрмай қолиш мумкин. Оқибатда интерпретацияда 

хатоликка йўл қўйилади.  

Гематоксилинда ядро бинафша рангга бўялади. 0,5 %ли хлорид 

кислотада эса қизғиш рангга киради. Ядрони кўк рангга ўтказиш учун 0,05 % 

ли аммоний гидроксиддан фойдаланамиз: 

1000 мл сув + 5 мл 10% ли аммоний гидроксид (нашатир спирти) = 

1005 мл 0,05 % ли аммоний гидроксид эритмаси 

Адабиётлар. 

